
rAjnIstotram

ராஜ்ஞீஸ்தோத்ரம்

ௐ ஶீதாம்ஶுபா³லார்கக்ரு’ஶாநுநேத்ராம் சதுர்பு⁴ஜாமேணத்வகா³ஸநஸ்தா²ம் ।
ஶங்கா²ப்³ஜஶூலாஸித⁴ராம் மஹேஶீம் ராஜ்ஞீம் ப⁴ஜேऽஹம் துஹிநாத்³ரிரூபாம் ॥ 1॥
ஸ்ம்ரு’தைவாந்தர்க³தா பும்ஸாம் ஹரந்தீ ஸகலம் மலம் ।
ஜயத்யேஷா மஹாராஜ்ஞீ ப⁴க்தாநாம் க்ஷேமதா³யிநீ ॥ 2॥
த்ரிஜக³ந்மோஹிநீமீடே³ மயூரீபூ⁴தஸத்³கு³ணே ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 3॥
ஶேஷாஶேஷமுகை²ர்கு³ண்யே கு³ணீகு³ணக³ணப்ரியே ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 4॥
ஸுராஸுரமுநீந்த்³ராத்³யைர்வந்த³நீயபதா³ம்பு³ஜே ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 5॥
சராசரஜக³த்ஸ்ரு’ஷ்டிஸ்தி²திஸம்ஹ்ரு’திகாரிணி ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 6॥
ப⁴க்தகல்பலதேऽநல்பவாங்மாது⁴ர்யாஜிதாகி²லே ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 7॥
ப்³ரஹ்மவிஷ்ணுமஹேஶாநவந்தி³தே கி³ரிநந்தி³நி ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 8॥
ப⁴க்தாநாம் பீ⁴மஸம்ஸாரபாராவாரப்ரதாரிணி ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 9॥
நிர்கு³ணே நிஷ்க்ரியே நித்யே ஸச்சிதா³நந்த³ரூபிணி ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 10॥
ராஜ்ஞீஸ்தோத்ரமித³ம் புண்யம் த்ரிஸந்த்⁴யம் ப்ரயத: பட²ந் ।
அஸம்ஶயம் விஶேஷேண வஶயேத³கி²லம் ஜக³த் ॥ 11॥
இதி ராஜ்ஞீஸ்தோத்ரம் ஸம்பூர்ணம் ।

